
Machchitte Sannidhim Kuru

ಮಚ್ಚಿತ್ತೇ ಸನ್ನಿಧಿಂ ಕುರು

ಸರಸ್ವತಿ ನಮಸ್ತುಭ್ಯಂ ಸರ್ವಪಾಪವಿನಾಶಿಕೇ .

ಶಾರದೇ ಮಾಯಿಕೇ ದೇವಿ !ಮಚ್ಚಿತ್ತೇ ಸನ್ನಿಧಿಂ ಕುರು .. 1..

ಮಾತೃರೂಪೇಣ ಭೂತೇಷು ಸತತಂ ಸಂಸ್ಥಿತಾ ಹೃದಿ .

ಸರ್ವೇಷಾಂ ಸೌಖ್ಯಲಾಭಾಯ ದೇವಿ ತುಭ್ಯಂ ನಮೋ ನಮಃ .. 2..
ಪದ್ಮನಾಭಪ್ರಿಯೇ ದೇವಿ ಪದ್ಮಪೀಠಸುಸಂಸ್ಥಿತೇ .

ಪದ್ಮಗಂಧೇನ ಸಂಪನ್ನೇ ಪದ್ಮಾಕ್ಷಿ !ಪಾಹಿ ಮಾಂ ಸದಾ .. 3..

ಶುಭ್ರವಸ್ತ್ರಪ್ರಿಯೇ ದೇವಿ ರತ್ನಹಾರವಿಭೂಷಿತೇ .

ಶರಚ್ಚಂದ್ರೋಜ್ವಲೇ ಧನ್ಯೇ ಚಂದ್ರಿಕಾಧವಲಪ್ರಭೇ .. 4..

ಕಮಂಡಲುಮಕ್ಷಮಾಲಾಂಚ ಧಾರಯಂತೀ ಕರೇಷು ಯಾ .

ಸಾ ಮೇ ಚಿತ್ತತಮಃ ಹಂತು ಸರ್ವಪಾಪಾನಿ ಸರ್ವದಾ .. 5..

ಚಲತ್ಪದ್ಮವಿಲೋಲಾಕ್ಷಿ !ವಿಮಲೇ ವಿಶ್ವರಕ್ಷಿಕೇ .

ವಿಲೋಲಾಕ್ಷಿಯುಗೇ ಪುಣ್ಯೇ ಮಚ್ಚಿತ್ತೇ ಸನ್ನಿಧಿಂ ಕುರು .. 6..

ಬ್ರಹ್ಮಣಾ ಶಂಕರಣಾಪಿ ವಿಷ್ಣುನಾ ಚಾಪಿ ಪೂಜಿತೇ .

ಸರ್ವದೇವಕುಲೈ ರ್ನಿತ್ಯಂ ಪೂಜಿತೇ ಜಗದಂಬಿಕೇ .. 7..

ಜಾಡ್ಯಾಪಹಾರಿಕೇ ದೇವಿ ಕಷ್ಟಸಂಕಟನಾಶಿಕೇ .

ಶಿಷ್ಟಾನಾಂ ಜನಜಾಲಾನಾಂ ರಕ್ಷಿಕೇ ಶಕ್ತಿರುಪಿಣಿ .. 8..

ಶಿವೇ ಚ ಶಿವದೇ ದೇವಿ ಶಿವಚಿತ್ತನಿವಾಸಿನಿ .

ಶಿವೇತರವಿನಾಶಾಯ ಶೈಲಪುತ್ರಿ !ನಮೋ ನಮಃ .. 9..
ಪಾಹಿ ಪಾಹಿ ಸದಾ ಪಾಹಿ ಪಾವನೇಷ್ವತಿಪಾವನೇ .

ಪಾಪಾನ್ಮಾಂಮೋಚಯ ಭದ್ರೇ ಪರಮಾನಂದದಾಯಿಕೇ .. 10..

–ವಿಜಯನ್ ವಿ.ಪಟ್ಟಾಂಬಿ

